
SIARAN MEDIA

KAMPUNG ANGKAT MADANI & SEKOLAH ANGKAT MADANI JPPM 2026
DILUNCUR, PERKASA KOMUNITI DAN PENDIDIKAN KAMPUNG PENDAM

SADONG JAYA, 1 Ogos — Program Kampung Angkat MADANI (KAM) dan Sekolah
Angkat MADANI (SAM) Jabatan Pendaftaran Pertubuhan Malaysia (JPPM) Tahun
2026 telah diluncurkan hari ini di Kampung Pendam bagi mempertingkat
kesejahteraan komuniti serta menyediakan persekitaran pembelajaran yang lebih
selamat, kondusif dan inklusif.

Majlis peluncuran telah disempurnakan oleh YBhg. Dato Ahmad Nadzri bin Mohd
Hassan, Setiausaha Persekutuan Sarawak, dengan kehadiran YBhg. Dato’ Mohd
Zulfikar bin Ahmad, Ketua Pengarah JPPM, wakil agensi Kerajaan Persekutuan dan
Negeri, pihak sekolah, kepimpinan setempat serta komuniti Kampung Pendam.

Pelaksanaan KAM dan SAM menterjemahkan aspirasi Malaysia MADANI melalui
intervensi yang dirangka berdasarkan keperluan setempat. Kampung Pendam
merupakan penerima manfaat KAM, manakala Sekolah Kebangsaan Kampung
Pendam dipilih bagi pelaksanaan SAM untuk tahun 2026.

Kedua-dua program ini melibatkan nilai sehingga RM600,000. Daripada jumlah
tersebut, sehingga RM500,000 disediakan bagi KAM, tertakluk kepada nilai
permohonan yang diluluskan, manakala RM100,000 diperuntukkan bagi SAM.

Di bawah KAM, tumpuan diberikan kepada baik pulih fasiliti Tadika KEMAS,
pelaksanaan gotong-royong di tanah perkuburan serta pemasangan lampu solar.
Inisiatif ini menyokong aspek keselamatan, keselesaan dan kebersamaan komuniti.

Bagi SAM pula, penambahbaikan di Sekolah Kebangsaan Kampung Pendam
merangkumi pembekalan sistem siar raya; penaiktarafan capaian internet dan
pemasangan kamera litar tertutup (CCTV); penyediaan tablet; pembinaan papan
tanda sekolah; serta penaiktarafan bilik sukan, bilik persalinan dan peralatan sukan.

Majlis pada hari ini turut dimeriahkan dengan Jualan RAHMAH MADANI, pameran
agensi kerajaan, kaunter perkhidmatan bergerak, pemeriksaan kesihatan, cabutan
bertuah serta pelbagai aktiviti yang mendekatkan perkhidmatan kerajaan kepada
komuniti setempat.

Peluncuran ini memperkukuh pendekatan Whole of Government melalui
penyelarasan kepakaran dan sumber pelbagai pihak. JPPM yakin KAM dan SAM akan
menjadi pemangkin kepada komuniti yang lebih sejahtera, selamat dan berdaya tahan
serta peluang pembelajaran yang lebih baik untuk murid Kampung Pendam.

Untuk maklumat lanjut dan perkembangan pelaksanaan Program KAM dan SAM
JPPM Tahun 2026, orang ramai boleh mengikuti platform media sosial rasmi Jabatan
Pendaftaran Pertubuhan Malaysia (JPPM):

Facebook: www.facebook.my/jppm.my

Instagram: @jppm_my

TikTok: @jppm_my

Platform X: @jppm_my

Saluran Whatsapp: Jabatan Pendaftaran Pertubuhan Malaysia (JPPM)

